
ОЛАНПАС
Коми Республика мутасын организацияяслӧн чуктӧс вылӧ вот серти инвестиция вот перйӧм йылысь
Примитӧма Коми Республикаса
Каналан Сӧветӧн                                               2019 вося ӧшым тӧлысь 19 лунӧ
Тайӧ Оланпас серти Россия Федерацияса вот кодекслӧн 2861 статья серти урчитӧны Коми Республика мутасын торъя категория вот мынтысьяслы организацияяслӧн чуктӧс вылӧ вот серти инвестиция вот перйӧм вылӧ инӧд (водзӧ – инвестиция вот бергӧдӧм).
1 статья
1. Вот мынтысьлӧн рӧскод серти, кутшӧмъясӧс индӧма тайӧ статьяса 2 юкӧнын, инвестиция вот перйӧм вылӧ инӧдыс эм татшӧм категория вот мынтысьяслӧн, кодъяс лӧсялӧны Россия Федерацияса вот кодекслӧн 2861 статьяӧн урчитӧм корӧмъяслы:
1) вот мынтысьяс, кодъяс дінму проектъясса мероприятиеяс збыльмӧдігӧн ӧтув уджалӧм йылысь Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органъяскӧд кырымалӧм артмӧдчӧмъяс серти (водзӧ – Артмӧдчӧм), кодъяс кывкутӧны лӧсялана дінму проектъяс збыльмӧдӧмысь (водзӧ – уполномочитӧм органъяс), Коми Республика мутасын участвуйтӧны Коми Республикалӧн дінму проектъясса мероприятиеяс збыльмӧдӧмын, кутшӧмъяс могмӧдӧны “2024 воӧдз Россия Федерацияӧс сӧвмӧдӧмын национальнӧй медшӧр могъяс да стратегическӧй могъяс йылысь” Россия Федерацияса Президентлӧн 2018 во ода-кора тӧлысь 7 лунся 204 №-а Индӧдӧн урчитӧм национальнӧй проектъяс збыльмӧдігӧн федеральнӧй проектъяслӧн бӧртасъясӧдз воӧдчӧмсӧ (водзӧ – дінму проектъяс);
2) вот мынтысьяс, кодъяс Коми Республика мутасын збыльмӧдӧны  Коми Республикаса Веськӧдлан котырӧн индӧм экономика удж сикасъяс серти инвестиция проектъяс, кодъясӧс пыртӧма Коми Республика мутасын збыльмӧдан инвестиция проектъяслӧн лыддьӧгӧ, кутшӧмӧс лӧсьӧдӧма инвестиция вот перйӧм сетӧм могысь, мый вынсьӧдӧма Коми Республикаса Веськӧдлан котырлӧн нормативнӧй инӧда актӧн (водзӧ – Лыддьӧг), сэк, кор вот мынтысь, кодлы вермӧны перйыны инвестиция вотсӧ, пуктӧ инвестиция вот бергӧдан во водзын мунысь быд воысь Коми Республика мутасын вот мынтысьлӧн шӧр капиталӧ 15 млрд шайтысь оз этшаджык инвестиция.
2. Инвестиция вотсӧ перйӧны вот мынтысьлӧн рӧскод серти, кутшӧмъясӧс индӧма:
1) Россия Федерацияса вот кодекслӧн 2861 статьяса 2 пунктлӧн 1 да 2 пунктувъясын, кутшӧмъясӧн вӧдитчӧны Коми Республика мутасын меститчӧм шӧр средствояслӧн татшӧм категория объектъяс серти, кутшӧмъяс пырӧны организацияяс либӧ организацияяслӧн торъя юкӧдувъяс лыдӧ (водзӧ – шӧр средствояс):
а) кутшӧмъяс пырӧны транспорт, коммунальнӧй да социальнӧй инфраструктураяс лыдӧ, а сідзжӧ оборудование лыдӧ, кутшӧмъясӧс стрӧитӧны, выльмӧдӧны, ньӧбӧны, ӧнъяӧдӧны, техническӧя выльмӧдӧны, эштӧдӧны стрӧитны, тырвыйӧ оборудуйтӧны дінму проектъясса мероприятиеяс збыльмӧдігӧн, да кутшӧмъясӧс урчитӧма Артмӧдчӧмӧн – вот мынтысьяслы, кодъясӧс индӧма тайӧ статьялӧн 1 юкӧнса 1 пунктын;
б) кутшӧмъяс пырӧны витӧд амортизационнӧй группаӧ, кутшӧмъясӧс артмӧдӧма да (либӧ) ньӧбӧма, да (либӧ) ӧнъяӧдӧма, да (либӧ) выльмӧдӧма, да (либӧ) техническӧя выльмӧдӧма инвестиция проектъяс збыльмӧдігӧн, кутшӧмъясӧс пыртӧма Лыддьӧгӧ, шӧр средствояслӧн объектъяс кындзи, кутшӧмъяс серти вӧдитчӧны “Коми Республика мутасын организацияяслӧн эмбур вылӧ вот йылысь” Коми Республикаса Оланпаслӧн 5 статьяӧн урчитӧм вот кокньӧдъясӧн, – вот мынтысьяслы, кодъясӧс индӧма тайӧ статьялӧн 1 юкӧнса 2 пунктын;
2) Россия Федерацияса вот кодексын 2861 статьялӧн 2 пунктса 5 пунктулын, кутшӧмӧн вӧдитчӧны Коми Республика мутасын меститчӧм организацияясса шӧр средствояслӧн объектъяс категория либӧ организацияяслӧн торъя юкӧдув серти:
транспорт, коммунальнӧй да социальнӧй инфраструктура объектъяс, кутшӧмъясӧс вот мынтысь дон босьттӧг сетӧ Коми Республикаса канму эмбурӧ либӧ Коми Республикаын муниципальнӧй юкӧнъяслӧн муниципальнӧй эмбурӧ, кутшӧмъясӧс урчитӧма Артмӧдчӧмӧн, – тайӧ статьялӧн 1 юкӧнса 1 пунктын индӧм вот мынтысьяслы.
3. Лыддьӧг дасьтан пӧрадокыс, а сідзжӧ найӧс Лыддьӧгӧ пыртӧм вылӧ инвестиция проектъяс дорӧ корӧмъясыс урчитсьӧны Коми Республикаса Веськӧдлан котырлӧн нормативнӧй инӧда актӧн.
Артмӧдчӧм кырымалӧм серти уполномочитӧм органъяслысь уджсӧ котыртан пӧрадокыс урчитсьӧ Коми Республикаса Веськӧдлан котырлӧн нормативнӧй инӧда актӧн.
4. Ӧнія вот перъян (отчётнӧй) периодӧ инвестиция вот перъян мындаыс урчитсьӧ:
1) шӧр средствояслӧн объектъяс серти, кутшӧмъясӧс индӧма тайӧ статьяса 2 юкӧнлӧн 1 пунктса “а” пунктулын, – рӧскодлӧн ӧтувъя мындаысь 90 прӧчент, мындаын мый артмӧдӧ шӧр средстволысь медводдза донсӧ Россия Федерацияса Вот кодексын 257 статьялӧн 1 пунктса мӧд абзац серти, да (либӧ) рӧскодлӧн ӧтувъя мындаысь 90 прӧчент мындаын, мый артмӧдӧ шӧр средстволысь медводдза дон вежан ыдждасӧ Россия Федерацияса вот кодексын 257 статьяса 2 пунктын индӧм случайясын (шӧр средствосӧ мыйтакӧ бырӧдӧм кындзи);
2) шӧр средствояслӧн объектъяс серти, кутшӧмъясӧс индӧма тайӧ статьяса 2 юкӧнлӧн 1 пунктса “б” пунктулын, – рӧскодлӧн ӧтувъя мындаысь 45 прӧчент мындаын, мый артмӧдӧ шӧр средстволысь медводдза донсӧ Россия Федерацияса вот кодексын 257 статьялӧн 1 пунктса мӧд абзац серти, да (либӧ) рӧскодлӧн ӧтувъя мындаысь 45 прӧчент мындаын, мый артмӧдӧ шӧр средстволысь медводдза дон вежан ыдждасӧ Россия Федерацияса вот кодексын 257 статьялӧн 2 пунктын индӧм случайясын (шӧр средствосӧ мыйтакӧ бырӧдӧм кындзи);
3) транспорт да коммунальнӧй инфраструктура объектъяс лӧсьӧдӧм вылӧ рӧскодлӧн ӧтувъя мындаысь 100 прӧчент мындаын, а сідзжӧ Россия Федерацияса вот кодексын 2861 статьялӧн 2 пунктса 5 пунктулын индӧм социальнӧй инфраструктура объектъяс лӧсьӧдӧм вылӧ рӧскодлӧн ӧтувъя мындаысь 80 прӧчент мындаын, кутшӧмъясӧс вот мынтысь дон босьттӧг сетӧма Коми Республикаса канму эмбурӧ либӧ Коми Республикаын муниципальнӧй юкӧнъяслӧн муниципальнӧй эмбурӧ.
5. Ӧнія вот перъян (отчётнӧй) периодӧ тайӧ статьялӧн 4 юкӧнын индӧм рӧскодлӧн став сикас серти ӧтлаын инвестиция вот перъян мындаыс оз вермы лоны инвестиция вот перйӧмлӧн медыджыд ыдждаысь унджык. 
6. Ӧнія вот перъян (отчётнӧй) периодӧ инвестиция вот перъян медыджыд ыдждасӧ индӧм могысь организацияяслӧн чуктӧс вылӧ вот серти ставка мындаыс лоӧ:
1) 10 прӧчент – вот мынтысьяслы, кодъясӧс индӧма тайӧ статьялӧн 1 юкӧнса 1 пунктын;
2) 15 прӧчент – вот мынтысьяслы, кодъясӧс индӧма тайӧ статьялӧн 1 юкӧнса 2 пунктын.
7. Вот мынтысьлӧн тайӧ статьяса 4 юкӧнын индӧм рӧскодлӧн ӧтувъя мында, мый вевтыртӧ вот перъян (отчётнӧй) кадколастӧ инвестиция вот перъян медыджыд ыдждасӧ, вермас лоны арталӧма инвестиция вот перъян кык сьӧрсьӧн-бӧрсьӧн мунысь вот перъян периодъясӧ локтан вот перъян (отчётнӧй) периодӧ инвестиция вот перйӧмсӧ индігӧн мый мунӧ вот перъян период бӧрын, кор вот перъян периодсянь арталӧмӧн, татшӧм рӧскодлӧн ӧтувъя мындаыс вевтыртіс инвестиция вот бергӧдан медыджыд ыдждасӧ.
2 статья 
1. Тайӧ Оланпасыс вынсялӧ 2020 вося тӧвшӧр тӧлысь 1 лунсянь.
2. Урчитны, мый 2020 воӧ инвестиция проект Лыддьӧгӧ пыртігӧн, 2020 вося тӧвшӧр тӧлысь 1 лунсянь вот мынтысь вермӧ перйыны инвестиция вотсӧ сэк, кор кутчысьӧ условиеясӧ, кутшӧмъясӧс урчитӧма тайӧ Оланпасын 1 статьялӧн 1 юкӧнса 2 пунктӧн.
3. Урчитны, мый 2022 вося ӧшым тӧлысь 31 лунӧдз вот мынтысьяслӧн эм инӧд бергӧдны инвестиция вотсӧ.
4. Вот мынтысьяслӧн, кодъяс серти инвестиция вот перйӧм индігӧн арталӧма рӧскодлысь ӧтувъя мындасӧ, мый вевтыртӧ вот перъян (отчётнӧй) кадколастӧ инвестиция вот перъян медыджыд ыдждасӧ, 2022 вося ӧшым тӧлысь 31 лун бӧрын кольӧ тайӧ Оланпаслӧн 1 статьяса 7 юкӧнӧн урчитӧм инӧд индӧм юкӧнӧн урчитӧм кадколаст помасьтӧдз.
5. Коми Республикаса Веськӧдлан котырлы примитны нормативнӧй инӧда актъяс, кутшӧмъяс могмӧдӧны тайӧ Оланпас збыльмӧдӧмсӧ.
Коми Республикаса Юралысь 

